
Enformaziuns y Comunicaziuns

Pissia por i scolari: En dédemesaledema ai 1. d’aorí èl la Pissia da Pasca por i scolari: 
ales 3 dômisdé por la scora elementara, ales 4 dômisdé por la mesana.

Vëndres Sanć: Pla funziun dal Vëndres Sanc dômisdé gnarál endô damané dô l’oferta 
Misereor, por la fan tal monn. Al gnará inće arjigné ca cësć aposta, olache i mituns y les 
mitans dles scores pò dé jö la scatora aposta che ai á ciafé. Belo danfora iolan a düć.

Seniorenclub: Le Seniorenclub Mareo enviëia en Lönesc de Pasca ai 6 d’aorí da jí ia 
en Lijun a ti ćiaré ala Fossa Santa. An pëia ia ales 13:00 dan le Cone. Prëibel s’anunzié 
danfora pa Lidia Taibon al nr. 339/7899107.

Sorvisc ai Jogn: Al vën lascé alessëi che pai iadi al’Ijola d’Elba y söle Lé de Garda n’èl 
nia ćiamó gnü arjunt le numer minim de partezipanć. An pò ćiamó se scrí ete ćina ai 2 
d’aorí te Sorvisc ai Jogn, al 0474/523070, por evité che l’edema vëgni desdita.

Referat: La Ćiasa de Palsa y le Raiun Sozial Val Badia organisëia en referat sön la 
demënza, plü avisa sön la validaziun (tod. Validation), en lönesc ai 30 de merz ales 20:00, 
te Ćiasa de Palsa a San Martin. Referënta è Notburga Gruber (A), pedagoga y assistënta 
spezialisada por jont de tomp. Validaziun ô dí aprijé les porsones amarades de demënza, 
les azeté y ciafé en n’atra manîra da ti jí pormez y da comuniché empara.

Curs: Te palestra d’Al Plan vëgnel motü da jí en curs de zumba fitness, vigne lönesc y 
dédemesaledema dales 17:00 ales 18:00, dai 8 d’aorí ćina ai 1. de jügn. An pò tó pert inće 
mâ en iade al’edema. Ai 8 d’aorí pò düć chi co ô gní a na leziun debann. Por enformaziuns 
y iscriziuns telefoné prëibel a Manuela al numer 338/4753442.

Ćiasa de Palsa: Al vën formé na gradatöra por titui y ejams por la enćiaria a tomp 
determiné de 1 laorant/a spezialisé/ada (4. c.f.). Al vën damané: a) diplom dla mesana 
o lizonza dla elementara y formaziun de scora o profescionala ecuivalënta de 2 agn, o 
diplom da laorant o ofrmaziun spezifica teorich-pratica de nia manco co 300 ores; b) 
trilinguism D. Post resservé al grup ladin. Les domandes con documonć mëss gní dades 
jö anter i 15/04 ales 12:00, te secretariat de Ćiasa de Palsa. Enformaziuns al  0474/524700.

Sorvisc: Vigne ultimo dédôlönesc dal mëns dales 9:00 ales 12:00 vëgnel pité ta Pederoa, 
tres la consulënta dot.avv. Marion Oberhollenzer, en sorvisc de pröma consulënza 
legala por chestiuns de dërt de familia y de ierpejun. Prenotaziuns y plü enformaziuns 
sön le sorvisc ciafun te vigne portina dla Cassa Raiffeisen Val Badia.

Domëgna dal Orí - Edema Santa - ai 29.03.15 - nr. 18

E-Mail: ploaniaalplan@gmail.com - Radio de Ploania: 93,00 MhZ
Telefônn y fax de calogna 0474/501006

CÖSTA È L’EDEMA SANTA
DOMËGNA DAL ORÍ - I dis co müda la tera
Desco la fola de Ierusalem, tenunse fora inće nos nüsc mantí dan da 
te Gejú. Ai n’è nia de drap, mo fać con de bones operes. I ne i adorun 
nia por se corí, mo por vire bun.
Tö i vas adencuntra al momont plü rio y cröde de töa vita söla tera. 
I orèssun sté pa tè, te daidé, te lascé sontí nosta amizizia, alesiré to 

dolur. Baldi conësceste nosta deblëza. Te sas ch’i fóssun inće nos sciampês, desco tü 
discepui. Magari èssun inće nos scraié con la fola: ”Söla crusc empara!” Pordona nosta 
manćianza de fedelté, mo te dess sëi ch’i t’orun davëi bun. 

JÖBIA SANTA -En amur zonza fin
Encö, Gejú, este gnü tradí da en compagn, mo tö as respognü a cösc 
fat con amur y pordonn. T’as motü man da ti laé i pîsc ai apostui, te 
t’as fat sorvidú, mostrenn en gran ejompl de cô ch’an dess vire por 
ester tü dër discepui. Te te scinches ca t’en tòch de pan y en caresc 
de vin: na gran scincunda co röa ćiamó encö sön nüsc altês, co passa 

te nostes mans, röa ete te nüsc cörs.
I te ciafun, por vire desco tè. I te tolun sö, por tó sö düć i fredesc co tlocherëia pa nostes 
portes. I te sorviun, por sorví i püri dal monn. 

VËNDRES SANC - L’ultima scincunda: en sofl de vita
To cör è ensciö Gejú: desco na fontana co para la sëi. Te to cör 
podunse ciafé vigne bën por nosta vita: pêsc, amur, ligrëza y 
speranza. Cösta scincunda t’è gnüda ćêra: te l’as paiada con töa vita. 
Encö te ćiari söla crusc. Al è en dé de ria löna: deache te möres y 
deache töa mort è früt dal rio dl’umanité. Ester n’èl nia da crëie ći 

ch’al t’è sozedü: tö, che t’as fat mâ dal bun, es gnü condané da chi co l’á ciafé y sontí. Te 
damané pordonn è massa püch. Fá ch’i sunse bogn da emplí d’amur nüsc dis, por te 
daidé müdé l’umanité. (Parola Amica)




